
Հիմք ընդունելով «Պետական կենսաթոշակների մասին» Հայաստանի Հանրապետության օրենքի 33-րդ հոդվածի 6-րդ մասը և 35-րդ հոդվածի 2-րդ մասը` Հայաստանի Հանրապետության կառավարությունը    ո ր ո շ ու մ     է.

1. Հաստատել՝

1) կենսաթոշակ վճարելու կարգը` համաձայն N 1 հավելվածի.

2) լիազոր մարմնի և բանկի միջև կնքվող` կենսաթոշակների վճարման ծառայություններ մատուցելու պայմանագրի օրինակելի ձևը` համաձայն N 2 հավելվածի.

3) լիազոր մարմնի և վճարահաշվարկային կազմակերպության միջև կնքվող` կենսա​թոշակները կանխիկ եղանակով վճարելու ծառայություններ մատուցելու պայմանագրի օրինակելի ձևը` համաձայն N 3  հավելվածի:

3. Սահմանել, որ՝

1) «Պետական կենսաթոշակների մասին» Հայաստանի Հանրապետության օրենքի 35-րդ հոդվածի 2-րդ մասով սահմանված` կենսաթոշակների վճարման ծառայություններ մատուց​ելու պայմանագիր կնքող լիազոր մարմինը Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայու​թյունն է.

2) սույն որոշմամբ սահմանված կարգով վճարվում են նաև լիազոր մարմնի կողմից, Հայաuտանի Հանրապետության օրենսդրության համաձայն, նշանակվող` պատվովճարի, դրամական օգնության և սոցիալական ապահովության այլ ծրագրերով նախատեսված դրամական վճարների գումարները,
3) Հայաuտանի Հանրապետության պաշտպանության նախարարության, Հայաuտանի Հանրապետության արդարադատության նախարարության, Հայաuտանի Հանրապետության արտակարգ իրավիճակների նախարարության Հայաստանի փրկարար ծառայության, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության, Հայաuտանի Հանրապետության կառավարությանն առընթեր ազգային անվտանգության ծառայության (այսուհետ` համապատասխան մարմիններ) համակարգերի կենսաթոշակառուների կենսաթոշակը մինչև սույն որոշումն ուժի մեջ մտնելը գործող ընթացակարգերով կարող է վճարվել մինչև 2011 թվականի հուլիսի 1‑ը,

4) Հայաստանի Հանրապետության պաշտպանության նախարարության համակարգի կենսաթոշակառուի կենսաթոշակը կանխիկ եղանակով վճարվում է Հայաստանի Հանրապետության տարածքային զինվորական կոմիսարիատների միջոցով,

5) սկսած 2011 թվականի հուլիսի 1-ից, համապատասխան մարմինների համակարգերի կենսաթոշակառուների (բացառությամբ սույն կետի 4-րդ ենթակետում նշված կենսաթոշակառուների) կենսաթոշակը վճարվում է անկանխիկ եղանակով «ՎՏԲ-Հայաստան» բանկի միջոցով` մինչև կենսաթոշակն ստանալու եղանակը, բանկը կամ կազմակերպությունն ընտրելու կամ փոխելու համար կենսաթոշակառուի կողմից դիմում ներկայացնելը:
4. Հայաստանի Հանրապետության աշխատանքի և սոցիալական հարցերի նախարարին`

1) ապահովել լիազոր մարմնի հետ կենսաթոշակների վճարման ծառայություններ մատուցելու պայմանագիր կնքած բանկերի և վճարահաշվարկային կազմակերպությունների մասին տեղեկատվությունը Հայաստանի Հանրապետության աշխատանքի և սոցիա​լական հարցերի նախարարության կայքէջում հրապարակելը.

2) մինչև 2011 թվականի հոկտեմբերի 1-ը Հայաստանի Հանրապետության կառավարություն ներկայացնել վճարահաշվարկային կազմակերպու​թյունների կողմից մատուցվող ծառայությունների միջնորդավճարի չափը հաշվար​կելու կարգի վերաբերյալ առաջարկություններ` հիմք ընդունելով վճարահաշվարկային կազմակերպությունների ներկայացրած հիմնավորումները:

5. Հայաստանի Հանրապետության աշխատանքի և սոցիալական հարցերի նախարարին, Հայաuտանի Հանրապետության արդարադատության նախարարին, Հայաuտանի Հանրապետության արտակարգ իրավիճակների նախարարին, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության պետին, Հայաuտանի Հանրապետության կառավարությանն առընթեր ազգային անվտանգության ծառայության պետին`

1) միջոցներ ձեռնարկել կենսաթոշակառուների (այդ թվում` զինվորական կենսաթոշակ ստացող) հաշվառման միասնական տեղեկատվական համակարգի հիման վրա կենսաթոշակը սույն որոշմամբ սահմանված կարգով վճարելն ապահովելու ուղղությամբ:

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար


 Արթուր Գրիգորյան
Հավելված N 1
ՀՀ կառավարության
2011 թվականի -------------ի
 N       -Ն որոշման
ԿԱՐԳ

ԿԵՆՍԱԹՈՇԱԿԸ ՎՃԱՐԵԼՈՒ
ԿԱՐԳ
ԿԵՆՍԱԹՈՇԱԿԸ ՎՃԱՐԵԼՈՒ
I. Ընդհանուր դրույթներ
1. Սույն կարգով կարգավորվում են կենսաթոշակը, կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի գումարները վճարելուն առնչվող հարաբերությունները:
2. Սույն կարգում կիրառվող հասկացություններն ունեն հետևյալ իմաստները՝
1) կենսաթոշակի գումար` ըստ վճարման ցուցակների կենսաթոշակ ստացող անձին վճարվող գումար.
2) կենսաթոշակառու` անձ, ում կենսաթոշակ է նշանակվել, կամ ով օրենքով սահմանված իրավունք (բացառությամբ` լիազորագրով ստացած իրավունքի) ունի ստանալու կենսաթոշակառուի կենսաթոշակը.

3)  կենսաթոշակ ստացող անձ՝ կենսաթոշակառու կամ կենսաթոշակառուի կենսաթոշակը լիազորագրով ստանալու իրավունք ունեցող անձ.
4) վճարման ցուցակ` կենսաթոշակ ստացող անձանց տվյալների և նրանց վճարման ենթակա գումարներին (այդ թվում` չվճարված կենսաթոշակի գումարներին) վերաբերող տվյալների ամբողջություն, որի հիման վրա վճարվում են կենսաթոշակները (կենսաթոշակների վճարման ցուցակում ներառվում են այն կենսաթոշակառուները, ում կենսաթոշակ վճարելը օրենքով սահմանված կարգով դադարեցված չէ).
5) կենսաթոշակ նշանակող ստորաբաժանում` Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության (այսուհետ` Ծառայություն) տարածքային ստորաբաժանումներ, ինչպես նաև` Հայաuտանի Հանրապետության պաշտպանության նախարարության, Հայաuտանի Հանրապետության արդարադատության նախարարության, Հայաuտանի Հանրապետության արտակարգ իրավիճակների նախարարության Հայաստանի փրկարար ծառայության, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության, Հայաuտանի Հանրապետության կառավարությանն առընթեր ազգային անվտանգության ծառայության` կենսաթոշակ նշանակող ստորաբաժանումներ.
6) բանկ` Ծառայության հետ կենսաթոշակների վճարման ծառայություններ մատուցելու պայ​մա​նագիր կնքած՝ կենսաթոշակներն անկանխիկ եղանակով վճարող բանկ.
7) կազմակերպություն` Ծառայության հետ կենսաթոշակների վճարման ծառայու​թյուն​ներ մատուցելու պայմանագիր կնքած` կենսաթոշակները կանխիկ եղանակով վճարող վճարահաշվարկային կազմակերպություն:

3. Կենսաթոշակը, կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի գումարները վճարվում են կանխիկ կամ անկանխիկ եղանակով` բանկի կամ կազմակերպության միջոցով:
4. Կենսաթոշակառուն իրավունք ունի ցանկացած ժամանակ դիմել կենսաթոշակ նշանակող ստորաբաժանում` կենսաթոշակը ստանալու եղանակը կամ բանկը, կամ կազմակերպությունը փոխելու համար:
5. Դիմումը ներկայացնելուն նախորդող ժամանակահատվածի չվճարված կենսաթոշակի գումարները վճարվում են դիմումում նշված եղանակով (բանկի կամ կազմակերպության միջոցով):
6. Դիմումում ներառվում են.
1) կենսաթոշակառուի անունը, ազգանունը, հայրանունը.
2) անձը հաստատող փաստաթղթի սերիան ու համարը, սոցիալական ապահովության քարտի կամ սոցիալական քարտ չունենալու մասին տեղեկանքի համարը.
3) կենսաթոշակն ստանալու եղանակը, կենսաթոշակն անկանխիկ եղանակով ստանալու համար դիմելու դեպքում` նաև բանկում բացված իր բանկային հաշվի համարը, իսկ կենսաթոշակը կանխիկ եղանակով ստանալու համար դիմելու դեպքում` նաև կազմակերպության անվանումը:
7. Կենսաթոշակ նշանակող ստորաբաժանումը կենսաթոշակառուի կենսաթոշակը վճարելու եղանակին (բանկին կամ կազմակերպությանը) վերաբերող տեղեկատվությունը մուտքագրում է պետական կենսաթոշակային համակարգի տվյալների շտեմարան (այսուհետ` շտեմարան):
8. Տվյալ ամսվա կենսաթոշակը դիմումում նշված եղանակով (բանկի կամ կազմակերպության միջոցով) վճարվում է, եթե դիմումը կենսաթոշակ նշանակող ստորաբաժանում է ներկայացվել մինչև տվյալ ամսվան նախորդող ամսվա 20-ը:
II. ԿենսաթոշակՆ անկանխիկ եղանակով վճարելը
9. Կենսաթոշակը անկանխիկ եղանակով վճարելը կենսաթոշակի գումարը կենսաթոշա​կառուի բանկային հաշվին փոխանցելն է:
10. Կենսաթոշակն անկանխիկ եղանակով վճարելուն առնչվող հարաբերությունները կարգավորվում են կենսաթոշակների վճարման ծառայություններ մատուցելու մասին Ծառայության և բանկի միջև կնքված պայմանագրով (այսուհետ` օրինակելի պայմանագիր), իսկ բանկային հաշվի սպասարկմանն առնչվող հարաբերությունները` կենսաթոշա​կառուի ու բանկի միջև կնքված` բանկային հաշվի պայմանագրով (այսուհետ` բանկային հաշվի պայմանագիր):
11. Բանկը Ծառայությանն է տրամադրում իր հետ բանկային հաշվի պայմա​նագիր կնքած կամ օրինակելի պայմանագրի 1.7-րդ կետում նշված դիմում ներկայացրած կենսաթոշակառուների տվյալները:
12. Ծառայությունը շտեմարան ներառված` կենսաթոշակը տվյալ բանկի միջոցով ստանալու դիմում ներ​կայացրած կենսաթոշակառուների տվյալները համեմատում է սույն կարգի 11-րդ կետում նշված տվյալների հետ և անհամապատասխանությունների առկայության դեպքում` բանկի և Ծառայության փոխհամաձայնեցված կարգով ճշտում դրանք:
Եթե սույն կետում նշված անհամապատաս​խանությունները փոխհամաձայնեցված կարգով չեն ճշտվում, ապա կենսաթոշակը վճարվում է նախկին եղանակով (կազմակերպության կամ բանկի միջոցով):

13. Ծառայությունը, հիմք ընդունելով շտեմարանում առկա տվյալները (այդ թվում` կենսաթոշակը վճարելու եղանակը և բանկային հաշվի համարը (բանկը), նախորդ ամսվա ընթացքում «Պետական կենսա​թոշակների մասին» Հայաստանի Հանրապետության օրենքի 35-րդ հոդվածի 6-րդ մասով սահմանված կարգով փաստաթուղթը ներկայացրած կամ հայտարարություն տված անձանց վերաբերող տվյալները), ձևավորում է էլեկտրոնային վճարման ցուցակը:
14. Սույն կարգով և օրինակելի պայմանագրով սահմանված ժամկետներում ու կարգով ծառայությունը բանկին է տրամադրում էլեկտրոնային վճարման ցուցակը և ապահովում է վճարման ենթակա գումարի (այդ թվում` օրինակելի պայմանագրով սահմանված` ծառայությունների դիմաց վճարման ենթակա փոխհատուցման գումարի) փոխանցումը բանկին:
15. Բանկը համապատասխան դրամական միջոցներն ընդունելու օրվան հաջորդող բանկային օրվանից ոչ ուշ կենսաթոշակի գումարը մուտքագրում է կենսաթոշակառուի բանկային հաշվին:
16. Ծառայությունը և բանկը տեղեկատվությունը փոխանակում են փոխհամաձայնեցված կարգով:
III. Կենսաթոշակը կանխիկ եղանակով վճարելը
17. Կենսաթոշակը կանխիկ եղանակով վճարելուն առնչվող հարաբերությունները կարգավորվում են կենսաթոշակների վճարման ծառայություններ մատուցելու մասին Ծառայության և կազմակերպության կնքած պայմանագրով (այսուհետ` հիմնական պայմանագիր), իսկ կենսաթոշակի գումարը կենսաթոշակառուին տրա​մադրելու պայմաններն ու կարգը` սույն կարգով և իրավական այլ ակտերով:
18. Ծառայությունը, հիմք ընդունելով շտեմարանում առկա տվյալները (այդ թվում` կենսաթոշակը վճարելու եղանակին և վճարող կազմակերպությանը վերաբերող), ձևավորում է տվյալ ամսվա վճարման ցուցակը և տպագրում է  վճարման ցուցակի թղթային տարբերակը:
19. Ծառայությունը սույն կարգով և հիմնական պայմանագրով սահմանված ժամկետներում ու կարգով կազմակերպությանն է տրամադրում վճարման ցուցակի թղթային տարբերակը և ապահովում է վճարման ենթակա գումարը կազմակերպությանը փոխանցելը:
20. Կազմակերպությունը կենսաթոշակը կանխիկ եղանակով վճարում է Հայաս​տանի Հանրապետությունում կենսաթոշակառուի բնակության վայրի հասցեում կամ կազմակերպության գրասենյակում` կենսաթոշակի գումարը կենսաթոշակ ստացող անձին տրամադրելու միջոցով:
21. Կենսաթոշակ ստացող անձը կենսաթոշակի գումարն ստանալու համար կազ​մա​կեր​պության համապատասխան աշխատակցին է ներկայացնում իր անձը հաստատող փաստաթուղթը:
22. Կազմակերպության համապատասխան աշխատակիցը համադրում է կենսա​թոշակ ստացող անձի ներկայացրած փաստաթղթի և վճարման ցուցակի տվյալները:
23. Անհամապատասխանություններ չլինելու դեպքում կազմակերպության աշխա​տակիցը կենսաթոշակ ստացող անձին է տրամադրում կենսաթոշակի գումարը:
24. Կենսաթոշակ ստացող անձն ստորագրում է կենսաթոշակների վճարման ցուցակում:
25. Կազմակերպությունը տվյալ ամսվա կենսաթոշակը վճարում է մինչև տվյալ ամսվա 20-ը և հիմնական պայմանագրով սահմանված կարգով տեղեկատվություն է տրամադրում Ծառայությանը:
Ծառայությունը և կազմակերպությունը տեղեկատվություն են փոխանակում փոխհամաձայնեցված կարգով
26. Կազմակերպության մատուցած ծառայությունների համար վճարումը կատար​վում է հիմնական պայմանագրով սահմանված կարգով:
VI. Կենսաթոշակը կանխիկ եղանակով լիազորագրՈՎ
վճարելը
27. Կենսաթոշակը կանխիկ եղանակով կարող է վճարվել.
1) <<Պետական կենսաթոշակների մասին>> Հայաստանի Հանրապետության օրենքի 35-րդ հոդվածի 9-րդ մասով սահմանված լիազորագրով,
2) 1993 թվականի հունվարի 22-ի և 2002 թվականի հոկտեմբերի 7-ի «Քաղաքացիական, ընտանեկան և քրեական գործերով իրավական oգնության և իրավական հարաբերությունների մաuին» կոնվենցիաները վավերացրած պետությունների (Բելառուս, Վրաստան, Ղազախստան, Ղրղըզստան, Մոլդովա, Ռուսաստան, Տաջիկստան, Թուրքմենստան, Ուզբեկստան, Ուկրաինա) նոտարների վավերացրած լիազորագրերով:

28. Սույն կարգի 27-րդ կետի 2-րդ ենթակետում նշված` ռուսերեն լիազորագրերն ընդունվում են առանց թարգմանության, իսկ այլ օտար լեզվով լիազորագրերը՝ նոտարական կամ հյուպատոսական կարգով վավերացված հայերեն կամ ռուսերեն թարգմանությամբԿենսաթոշակը լիազորագրի հիման վրա կանխիկ եղանակով վճարելու համար անձը կենսաթոշակառուի բնակության վայրի կենսաթոշակ նշանակող ստորաբաժանում է ներկայացնում լիազորագիրը (սույն կարգով սահմանված դեպքում` նոտարական կամ հյուպատոսական կարգով վավերացված հայերեն կամ ռուսերեն թարգմանությունը) և դրա լուսապատճենը:
29. Կենսաթոշակ նշանակող ստորաբաժանման մասնագետը լիազորագրի պատճենը համեմատում է բնօրինակի հետ, պատճենի վրա կատարում է «Իսկականի հետ ճիշտ է» գրառումը, կնքում է տարածքային բաժնի կնիքով և վերադարձնում բնօրինակը:
30. Կենսաթոշակ նշանակող ստորաբաժանման մասնագետը շտեմարան է մուտքագրում լիազորված անձի տվյալները, որոնք, կենսաթոշակառուի տվյալների հետ, արտացոլվում են վճարման ցուցակում` որպես կենսաթոշակը ստանալու իրավունք ունեցող անձ:
VII. ԿենսաթոշակԱՌՈՒԻ ՄԱՀՎԱՆ ԴԵՊՔՈՒՄ ՏՐՎՈՂ ԹԱՂՄԱՆ ՆՊԱՍՏԸ  ԵՎ ԿԵՆՍԱԹՈՇԱԿԱՌՈՒԻ ՄԱՀՎԱՆ ՊԱՏՃԱՌՈՎ ՉՎՃԱՐՎԱԾ ԿԵՆՍԱԹՈՇԱԿԻ ԳՈՒՄԱՐԸ ՎՃԱՐԵԼԸ

31. Կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի գումարը ստանալու համար անձը (այսուհետ` շահառու) դիմումը և անհրաժեշտ փաստաթղթերը ներկայացնում է այն կենսաթոշակ նշանակող ստորաբաժանում, որտեղ հաշվառված է եղել կենսաթոշակառուն:
32. Դիմումում նշում է նաև այն կազմակերպության կամ բանկի անվանումը, որի միջոցով ցանկանում է ստանալ վճարման ենթակա գումարները:
33. Դիմումը հաշվառվում է դիմումների հաշվառման մատյանում և շտեմարանի էլեկտրոնային մատյանում:
34. Կենսաթոշակ նշանակող ստորաբաժանումը որոշում է ընդունում կենսաթոշակառուի մահվան դեպքում տրվող թաղման նպաստը և (կամ) կենսաթոշակառուի մահվան պատճառով չվճարված կենսաթոշակի գումարը շահառուին վճարելու կամ վճարելը մերժելու կամ վճարելու ժամկետը  հետաձգելու վերաբերյալ:
35. Կենսաթոշակ նշանակող ստորաբաժանումը մերժում է կենսաթոշակառուի մահվան դեպքում տրվող թաղման նպաստը և (կամ) կենսաթոշակառուի մահվան պատճառով չվճարված կենսաթոշակի գումարը շահառուին վճարելը, եթե շահառուն չի ներկայացրել Հայաստանի Հանրապետության օրենսդրությամբ սահմանված փաստաթղթերը:
36. Կենսաթոշակ նշանակող ստորաբաժանումը հետաձգում է կենսաթոշակառուի մահվան դեպքում տրվող թաղման նպաստը և (կամ) կենսաթոշակառուի մահվան պատճառով չվճարված կենսաթոշակի գումարը շահառուին վճարելու ժամկետը, եթե շտեմարանի տվյալների համաձայն` առկա է կենսաթոշակառուի մահվան ամսվան հաջորդող ամիսների համար վճարված կենսաթոշակի գումար:
37. Սույն կարգի 36-րդ կետով  սահմանված`  կենսաթոշակառուի մահվան ամսվան հաջորդող ամիսների կենսաթոշակի գումարը կանխիկ եղանակով վճարված լինելու դեպքում, կենսաթոշակ նշանակող ստորաբաժանման ղեկավարը, շահառուի դիմելու օրվան հաջորդող օրվանից ոչ ուշ, Ծառայության անունից Հայաստանի Հանրապետության քրեական դատավարության օրենսգրքով սահմանված կարգով հաղորդում է ներկայացնում հանցագործության մասին:
38. Սույն կարգի 36-րդ կետով  սահմանված`  կենսաթոշակառուի մահվան ամսվան հաջորդող ամիսների կենսաթոշակի գումարը անկանխիկ եղանակով վճարված լինելու դեպքում` կենսաթոշակ նշանակող ստորաբաժանումը այդ մասին տեղեկացնում է ծառայությանը` ներկայացնելով մահացած կենսաթոշակառուի անունը, ազգանունը (հայրանունը), անձը հաստատող փաստաթղթի սերիան ու համարը, սոցիալական ապահովության քարտի կամ սոցիալական քարտ չունենալու մասին տեղեկանքի համարը, կենսաթոշակի գործի համարը:
39. Ծառայությունը, օրինակելի պայմանագրով սահմանված կարգով և ժամկետներում բանկին տեղեկացնում է կենսաթոշակառուի մահվան մասին և ներկայացնում է վճարման պահանջագիր:
40. Եթե վճարման պահանջագրի հիման վրա, օրինակելի պայմանագրով սահմանված` կենսաթոշակառուի բանկային հաշվին բավարար միջոցների բացակայության դեպքում, կենսաթոշակառուի մահվան ամսվան հաջորդող ամիսների համար վճարված կենսաթոշակի գումարը ամբողջությամբ Հայաստանի Հանրապետության պետական բյուջե չի փոխանցվում, ծառայությունը Հայաստանի Հանրապետության քրեական դատավարության օրենսգրքով սահմանված կարգով հաղորդում է ներկայացնում հանցագործության մասին:
41. Ծառայությունը կենսաթոշակ նշանակող ստորաբաժանմանը տեղեկացնում է վճարման պահանջագրի հիման վրա կենսաթոշակառուի մահվան ամսվան հաջորդող ամիսների համար վճարված կենսաթոշակի գումարը պետական բյուջե փոխանցելու կամ հանցագործության մասին հաղորդում ներկայացնելու վերաբերյալ:
42. Սույն կարգի 36-րդ կետով սահմանված դեպքում կենսաթոշակառուի մահվան դեպքում տրվող թաղման նպաստը և (կամ) կենսաթոշակառուի մահվան պատճառով չվճարված կենսաթոշակի գումարը շահառուին վճարվում է կենսաթոշակառուի մահվան ամսվան հաջորդող ամիսների համար վճարված կենսաթոշակի գումարը Հայաստանի Հանրապետության պետական բյուջե վերականգնելուց կամ քրեական գործով վարույթը կասեցնելու մասին որոշում ընդունվելուց հետո:
43. Կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի գումարը կազմակերպության միջոցով ստանալու դեպքում` այդ գումարները վճարվում են դիմելու ամսվան հաջորդող ամսվա կենսաթոշակների վճարման հետ միաժամանակ, եթե շահառուն դիմումը և անհրաժեշտ մյուս փաստաթղթերը ներկայացրել է մինչև ամսի 20-ը, իսկ այդ ժամկետից հետո, մինչև տվյալ ամսվա վերջը, դիմելու դեպքում, այդ գումարները վճարվում են դիմելու ամսվան հաջորդող երկրորդ ամսվա կենսաթոշակների վճարման հետ միաժամանակ:
44. Կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի գումարը բանկի  միջոցով ստանալու դեպքում` այդ գումարները վճարվում են (բանկին են փոխանցվում) դիմելու օրվան հաջորոդող 5-րդ աշխատանքային օրվանից ոչ ուշ:
45.  Սույն կարգի 36-րդ կետով  սահմանված դեպքում, սույն կարգի 43-րդ և 44-րդ կետերով սահմանված ժամկետները հաշվարկվում են կենսաթոշակառուի մահվան ամսվան հաջորդող ամիսների համար վճարված կենսաթոշակի գումարը Հայաստանի Հանրապետության պետական բյուջե վերկանագնելը կամ քրեական գործով վարույթը կասեցնելը հաստատող տեղեկատվությունը ստանալու օրվանից:
ՀՀ աշխատանքի և սոցիալական հարցերի նախարար

լիազոր մարմնի և բանկի միջև կնքվող` կենսաթոշակների 
վճարման ծառայությունների մատուցման պայմանագրի

ք. Երևան     








<< ___ >>________ 20___ թ.
Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը, (այսուհետ` Պատվիրատու), ի դեմս ծառայության պետ ______________-ի, ով գործում է  Հայաստանի Հանրապետության կառավարության 2007թ. դեկտեմբերի 27-ի թիվ 1531-Ն որոշմամբ հաստատված Ծառայության կանոնադրության հիման վրա, և ________________ ընկերությունը` ի դեմս _________________________________-ի, ով գործում է կանոնադրության հիման վրա (այսուհետ` Կատարող) կնքեցին սույն պայմանագիրը  հետևյալի մասին:
1. Պայմանագրի առարկան և այլ պայմաններ
1.1. Սույն պայմանագրում կիրառվող հասկացություններն ունեն հետևյալ իմաստը.

1.1.1. կենսաթոշակ` Ծառայության միջոցով վճարվող` կենսաթոշակի, պատվովճարի, դրամական օգնության և սոցիալական ապահովության այլ ծրագրերով նախատեսված դրամական վճարների գումար,

1.1.2. կենսաթոշակառու` անձ, ում կենսաթոշակը վճարվում է անկանխիկ եղանակով` Կատարողի մոտ իր անունով բացված բանկային հաշվին փոխանցելու միջոցով,

1.1.3. շահառու` թաղման նպաստի և կենսաթոշակառուի մահվան պատճառով չստացված կենսաթոշակի գումարները ստանալու իրավունք ունեցող անձ, ում տվյալները Պատվիրատուն ներկայացրել է Կատարողին:

1.2. Կատարողը սույն պայմանագրով պարտավորվում է.

1.2.1. Պատվիրատուից ընդունել և կենսաթոշակառուի բանկային հաշվին մուտքագրել կենսաթոշակի գումարները` էլեկտրոնային եղանակով ՀՀ կենտրոնական բանկի կողմից սահմանված վճարային հաղորդագրության տեսակների միջոցով՝ ըստ Պատվիրատուի ներկայացրած` սույն պայմանագրի հավելված 1-ով սահմանված տեղեկատվության (այսուհետ ` վճարման ցուցակ),

1.2.2. Պատվիրատուից ընդունել և շահառուին կանխիկ եղանակով վճարել թաղման նպաստի և կենսաթոշակառուի մահվան պատճառով չստացված կենսաթոշակի գումարները, անկախ շահառուի հետ բանկային հաշվի պայմանագիր կնքած լինելու հանգամանքից:

Բանկն իրավունք չունի կենսաթոշակառուին մերժել սույն պայմանագրին համապատասխան բանկային հաշիվ բացելը և վարելը (բանկային հաշվի պայմանագիր կնքելը):

1.3. Բանկային հաշիվը բացելու և վարելու հետ կապված հարաբերությունները (ներառյալ` ծառայությունների վարձավճարները) կարգավորվում են կենսաթոշակառուի և Կատարողի միջև կնքված` բանկային հաշվի պայմանագրով:

1.4. Կատարողը պարտավոր է կենսաթոշակառուին սպասարկել սույն պայմանագրի անբաժանելի մաս հանդիսացող Հավելված 2-ով սահմանված` «Կենսաթոշակների վճարման համար սահմանված նվազագույն ծառայությունների առավելագույն սակագների» համաձայն (այսուհետ՝ Հիմնական ծառայությունների ցանկ):

1.5 Կատարողը կարող է սահմանել այլ լրացուցիչ ծառայությունների մատուցում, որոնք ներառված չեն Հիմնական ծառայությունների ցանկում կամ սահմանել հատուկ պայմաններ Հիմնական ծառայությունների համար, որոնք չպետք է պակաս բարենպաստ վիճակի մեջ դնեն կենսաթոշակառուին:

1.6 Այն դեպքում, երբ կենսաթոշակառուն արդեն ունի բացված բանկային հաշիվ Կատարողի մոտ (բանկում), ապա Կատարողը կարող է նույն հաշվին մուտքագրել կենսաթոշակի գումարը, եթե կարող է ապահովել միաժամանակ հիմնական ծառայությունների մատուցումը:

1.7 Այն դեպքում, երբ կենսաթոշակառուն, իր դիմումի հիման վրա  հրաժարվում է իր կենսաթոշակը Կատարողից ստանալ Հիմնական ծառայությունների ցանկի համաձայն, ապա կենսաթոշակառուն կարող է օգտվել Կատարողի կողմից մատուցվող ծառայություններից: Այս դեպքում Պատվիրատուն Կատարողին փոխհատուցում չի վճարում:

2. Կողմերի իրավունքներն ու պարտականությունները

2.1. Կողմերը իրավունք ունեն.

2.1.1. սույն պայմանագրով սահմանված կարգով դադարեցնել պայմանագրի գործողությունը,

2.1.2. օրենսդրությամբ սահմանված կարգով բողոքարկել մյուս կողմի գործողությունները և/կամ անգործությունը,

2.2. Կողմերը սույն պայմանագրի կատարման համար անհրաժեշտ տեղեկատվութունը  փոխանակում են փոխհամաձայնեցված կարգով:

2.3. Կատարողը պարտավոր է.

2.3.1. կենսաթոշակը կենսաթոշակառուի բանկային հաշվին մուտքագրել համապատասխան դրամական միջոցները ընդունելու օրվան հաջորդող բանկային օրվա ընթացքում,

2.3.2. կենսաթոշակառուի մահվան դեպքում, Պատվիրատուի պահանջով, որպես սխալ վճարված գումար, ՀՀ պետական բյուջե փոխանցել կենսաթոշակառուի մահվան ամսվան հաջորդող ամիսների համար վճարված կենսաթոշակների գումարները` Պատվիրատուին տեղեկացնելով Հայաստանի Հանրապետության պետական բյուջե փոխանցված գումարի (իսկ կենսաթոշակառուի բանկային հաշվին բավարար միջոցների բացակայության դեպքում` փոխանցման ենթակա` սակայն չփոխանցված գումարի) մասին` համապատասխան պահանջագիրը ներկայացնելու օրվան հաջորդող աշխատանքային օրվանից ոչ ուշ: Կատարողը պատասխանատվություն չի կրում սխալ վճարված գումարների համար, եթե դրանք հաշվից ելքագրվել են մինչև կենսաթոշակառուի մահվան մասին տեղեկատվությունը ստանալու օրվան հաջորդող աշխատանքային օրը (սույն կետի իմաստով մահվան մասին տեղեկատվություն ստանալու օր է համարվում կենսաթոշակառուի մահվան վկայականի պատճենը Կատարողին ներկայացնելու կամ սույն պայմանագրի

2.4.2 կետով սահմանված` կենսաթոշակառուի մահվան մասին տեղեկատվությունը Պատվիրատուից ստանալու օրը):

2.3.3 կենսաթոշակառուի մահվան մասին տեղեկատվություն ստանալու օրվան  հաջորդող աշխատանքային օրվանից ոչ ուշ (սույն կետի իմաստով մահվան մասին տեղեկատվության ստանալու օր է համարվում կենսաթոշակառուի մահվան վկայականի պատճենը Կատարողին ներկայացնելը) տեղեկացնել Պատվիրատուին եւ դադարեցնել տվյալ կենսաթոշակառուի հաշվով գործառույթների իրականացումը,

2.3.4 կենսաթոշակառուին մատչելի եղանակով անվճար տրամադրել իր բանկային հաշվին մուտքագրված կենսաթոշակի գումարների վերաբերյալ տեղեկատվություն (այսուհետ՝ քաղվածք)` առնվազն ամիսը մեկ անգամ,

2.3.5. մինչև յուրաքանչյուր ամսվա վերջին աշխատանքային օրը Պատվիրատուին տրամադրել այն կենսաթոշակառուների ցուցակը, ովքեր նախորդ ամսվա ընթացքում «Պետական կենսաթոշակների մասին» ՀՀ օրենքի 35-րդ հոդվածի 6-րդ մասով սահմանված կարգով ներկայացրել են փաստաթուղթը կամ տվել են հայտարարություն: Ընդ որում, կենսաթոշակառուի կողմից հայտարարություն տալ է համարվում նաև առնվազն տարին մեկ անգամ անձամբ Կատարողի մոտ ներկայանալով որևէ փաստաթուղթ ստորագրելը,

2.3.6. կողմերի միջև փոխհամաձայեցված ժամկետներում Պատվիրատուին տրամադրել մինչև տվյալ ամսվա 20-ը (ներառյալ) իր հետ բանկային հաշվի պայմանագիր կնքած և (կամ) սույն պայմանագրի 1.7-րդ կետում նշված դիմում ներկայացրած կենսաթոշակառուների տվյալները,

2.3.7. թաղման նպաստի և կենսաթոշակառուի մահվան պատճառով չստացված կենսաթոշակի գումարները իր բանկային հաշվին մուտքագրվելու օրվան հաջորդող օրվանից ոչ ուշ ապահովել գումարի վճարումը իր ցանկացած մասնաճյուղում:

2.4. Պատվիրատուն պարտավոր է`

2.4.1. տվյալ ամսվա վճարման ցուցակը Կատարողին տրամադրելու օրվան հաջորդող բանկային օրվանից ոչ ուշ Կատարողի հաշվին փոխանցել վճարման ենթակա ամբողջ գումարը,

2.4.2 կենսաթոշակառուի մահվան մասին տեղեկատվություն ստանալու օրվան  հաջորդող աշխատանքային օրվանից ոչ ուշ Կատարողին տեղեկացնել այդ մասին եւ դադարեցնել կենսաթոշակի վճարումը,

2.4.3 օրենքով սահմանված կարգով ապահովել սույն պայմանագրի շրջանակներում իրեն հայտնի դարձած` բանկային գաղտնիք կազմող տեղեկատվության գաղտնիությունը,

2.4.4 սույն պայմանագրի 2.3.2 կետում նշված գումարների վերադարձման նպատակով Կատարողին ներկայացնել սահմանված ձեւով վճարման պահանջագիր,

2.4.5. շահառուի տվյալները Կատարողին տրամադրելու օրվան հաջորդող բանկային օրվանից ոչ ուշ Կատարողի հաշվին փոխանցել թաղման նպաստի և կենսաթոշակառուի մահվան պատճառով չստացված կենսաթոշակի գումարը:

3. Պայմանագրի գինը

Սույն պայմանագրի 1.2.1. կետով նախատեսված ծառայությունների համար Պատվիրատուն Կատարողին վճարում է յուրաքանչյուր կենսաթոշակառուի համար տարեկան երեք հարյուր վաթսուն ՀՀ դրամի փոխհատուցում:

Ընդ որում, Պատվիրատուն փոխհատուցուման գումարը յուրաքանչյուր անգամ բանկին է փոխանցում միանվագ` կենսաթոշակառուի դիմումի հիման վրա տվյալ բանկի միջոցով առաջին անգամ վճարվող կենսաթոշակի գումարի հետ կամ տվյալ բանկին փոխհատուցումը վճարելու ամսվան հաջորոդող 12-րդ ամսվա կենսաթոշակի գումարի հետ (եթե կենսաթոշակառուն այդ ընթացքում չի դիմել այլ բանկի միջոցով իր կենսաթոշակը վճարելու համար):

Սույն պայմանագրի 1.2.2. կետով նախատեսված ծառայությունների համար Կատարողին փոխհատուցում չի վճարում, իսկ Կատարողը` այդ գումարները շահառուին կանխիկ վճարելու համար ծառայությունների վարձավճար (կանխիկացման վճար) չի գանձում:

4. Վեճերի լուծման կարգը

Սույն պայմանագրի կապակցությամբ վեճեր ու տարաձայնություններ առաջանալու դեպքում դրանք լուծվում են տասնհինգ օրվա ընթացքում` բանակցությունների միջոցով, իսկ բանակցությունների միջոցով համաձայնություն ձեռք չբերելու դեպքում` Հայաստանի Հանրապետության օրենսդրությամբ սահմանված կարգով:

Վեճերի ու տարաձայնությունների վերաբերյալ բանակցությունների կամ դատական գործընթացների ժամանակահատվածում Կատարողը պարտավոր է շարունակել մատուցել սույն պայմանագրով սահմանված ծառայությունները: 
5. Եզրափակիչ դրույթներ

5.1. Սույն պայմանագրում փոփոխություններ և լրացումներ կատարվում են կողմերի փոխադարձ համաձայնությամբ և օրենսդրությամբ սահմանված կարգով` լրացուցիչ համաձայնագրեր կնքելու միջոցով, որոնք կհանդիսանան սույն պայմանագրի անբաժանելի մասը:

5.2. Սույն պայմանագիրը կազմված է հավասարազոր իրավաբանական ուժ ունեցող երկու օրինակից։ Յուրաքանչյուր կողմին տրվում է պայմանագրի մեկ օրինակ։

5.3. Սույն պայմանագիրը լուծվում է կողմերի փոխադարձ համաձայնությամբ կամ պայմանագիրը կատարելուց միակողմանի հրաժարվելու դեպքում: Պայմանագիրը լուծելու առաջարկությունը մի կողմը մյուս կողմին ներկայացնում է պայմանագրի լուծման նախատեսվող ժամկետից առնվազն երկու ամիս առաջ: 

Պայմանագիրը լուծելու առաջարկությունը ներկայացնող կողմը պարտավոր է պայմանագիրը լուծելու մասին պատշաճ կարգով ծանուցել կենսաթոշակառուին առնվազն պայմանագրի լուծման նախատեսվող ժամկետից առնվազն մեկ ամիս առաջ: 

Սույն պայմանագիրը լուծվում է պայմանագրով ստանձնած պարտավորությունները ոչ պատշաճ կատարելու հետևանքով պատճառած վնասները լրիվ հատուցելու պայմանով:

5.4. Սույն պայմանագիրն իրավաբանական ուժ է ստանում կնքման պահից և գործում է անորոշ ժամկետով:
ՀՀ աշխատանքի և սոցիալական հարցերի նախարարության սոցիալական ապահովության պետական ծառայության պետ 

	
	_____________________________

Բանկի նախագահ/գործադիր տնօրեն

	
	








Հավելված N 1

կենսաթոշակների վճարման ծառայությունների 

մատուցման պայմանագրի

Ցանկ

Պատվիրատուի կողմից էլեկտրոնային եղանակով ներկայացվող տվյալների

1. բանկի անվանումը

2. կենսաթոշակառուի անունը, ազգանունը (հայրանունը), անձը հաստատող փաստաթղթի սերիան ու համարը, սոցիալական ապահովության քարտի կամ սոցիալական քարտ չունենալու մասին տեղեկանքի համարը, առկայության դեպքում` կենսաթոշակառուի փոխարեն կենսաթոշակն ստանալու՝ օրենքով այդ իրավունքն ունեցող անձի անունը, ազգանունը (հայրանունը), անձը հաստատող փաստաթղթի սերիան ու համարը,

3. կենսաթոշակառուի բանկային հաշվի համարը,

4. վճարման ենթակա կենսաթոշակի գումարը` (այդ թվում` տվյալ ամսվան նախորդող ժամանակահատվածի համար)` ըստ ժամանակահատվածի և ըստ տեսակների,

5. վճարման ենթակա ընդհանուր գումարը:

Հավելված  N 2

կենսաթոշակների վճարման ծառայությունների 

մատուցման պայմանագրի

Կենսաթոշակների վճարման համար սահմանված նվազագույն ծառայությունների առավելագույն սակագներ 
	N
	Ծառայությունների տեսակ
	Առավելագույն սակագինը

	1.
	Բանկային (քարտային) հաշվի բացում եւ սպասարկում
	անվճար

	2.
	Քարտերի թողարկում և տրամադրում
	անվճար

	3.
	Բանկային (քարտային) հաշվից միջոցների կանխիկացում (տվյալ բանկի սպասարկման կետերում)
	անվճար

	4.
	Քարտային հաշվից միջոցների կանխիկացում (այլ բանկերի` Հայաստանի Հանրապետության տարածքում գործող սպասարկման կետերում)
	0.5 %

	5.
	Քարտի բլոկավորում և ապաբլոկավորում (քարտապանի պահանջով)
	անվճար

	6.
	Բանկոմատի միջոցով քարտի առգրավման դեպքում (բանկի սեփական սպասարկման կետերում) քարտի վերադարձ
	անվճար

	7.
	Բանկոմատի միջոցով քարտի առգրավման դեպքում (այլ բանկերի սպասարկման կետերում) քարտի վերադարձ
	200 ՀՀ դրամ

	8.
	ՊԻՆ կոդի վերականգնում 
	700 ՀՀ դրամ

	9.
	Քարտի վերաթողարկում (կորցնելու դեպքում)
	900 ՀՀ դրամ

	10.
	Քարտային գործարքների վերաբերյալ ամսական քաղվածքի տրամադրում 
	անվճար

	11.
	Անկանխիկ վճարումների ապահովում
	անվճար


Աղյուսակի 7-րդ, 8-րդ և 9-րդ կետերում նշված ծառայությունները առաջին դեպքի համար մատուցվում են անվճար, իսկ հետագայում` աղյուսակում նշված միջնորդավճարի համաձայն, եթե բանկը ավելի նպաստավոր պայմաններ չի առաջարկում:
ՀՀ աշխատանքի և սոցիալական հարցերի նախարար

 Արթուր Գրիգորյան
Հավելված N 3

ՀՀ   կառավարության   2011   թվականի

__________________ -ի N ____  -  Ն որոշման

Օրինակելի ձև

լիազոր մարմնի և վճարահաշվարկային կազմակերպության միջև կնքվող` կենսաթոշակները կանխիկ եղանակով վճարելու  ծառայությունների մատուցման պայմանագրի

Պ Ա Յ Մ Ա Ն Ա Գ Ի Ր

ԿԵՆՍԱԹՈՇԱԿՆԵՐԻ ՎՃԱՐՄԱՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ
ք. Երևան        





 << ___ >>________ 20___ թ.
Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը, (այսուհետ` Պատվիրատու), ի դեմս Ծառայության պետ ______________ -ի, ով           գործում է  Հայաստանի Հանրապետության կառավարության 2007թ. դեկտեմբերի 27-ի թիվ 1531-Ն որոշմամբ հաստատված Ծառայության կանոնադրության հիման վրա, և _________________ վճարահաշվարկային կազմակերպությունը` ի դեմս _________________________________-ի ով գործում է կանոնադրության հիման վրա (այսուհետ` Կատարող), կնքեցին սույն պայմանագիրը  հետևյալի մասին:
1. Պայմանագրի առարկան և այլ պայմաններ

1.1 Սույն պայմանագրում կիրառվող հասկացություններն ունեն հետևյալ իմաստը.

1.1.1. կենսաթոշակ` Ծառայության միջոցով վճարվող` կենսաթոշակի, պատվովճարի, դրամական օգնության և սոցիալական ապահովության այլ ծրագրերով նախատեսված դրամական վճարների գումար (այդ թվում` կենսաթոշակառուի մահվան դեպքում տրվող թաղման նպաստի և կենսաթոշակառուի մահվան պատճառով չստացված կենսաթոշակի գումար),

1.1.2. կենսաթոշակառու` անձ, ում կենսաթոշակը վճարվում է կանխիկ եղանակով` կենսաթոշակի գումարը անձամբ նրան կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին տրամադրելու միջոցով:

 1.2. Կատարողը սույն պայմանագրով պարտավորվում է իր բանկային հաշվին մուտքագրված կենսաթոշակի գումարները, ըստ Պատվիրատուի ներկայացրած` սույն պայմանագրի հավելված 1-ով սահմանված տվյալների (այսուհետ` վճարման ցուցակ), մինչև տվյալ ամսվա 20-ը, տրամադրել կենսաթոշակառուին կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին:

Վճարման ցուցակում արտացոլվում է նաև կենսաթոշակառուի փոխարեն կենսաթոշակն ստանալու՝ օրենքով այդ իրավունքն ունեցող անձի տվյալները:
1.3. Սույն պայմանագրի 1.2 կետով սահմանված ծառայությունը Կատարողը մատուցում է կենսաթոշակառուի բնակության վայրի հասցեում կամ իր սպասարկման գրասենյակում:

Կատարողը ծառայությունը մատուցում է իր սպասարկման գրասենյակում, եթե կենսաթոշակառուն Կատարողին դիմում է ներկայացրել կենսաթոշակը Կատարողի սպասարկման գրասենյակում ստանալու վերաբերյալ, կամ` կենսաթոշակառուն (նրա փոխարեն կենսաթոշակն ստանալու՝ օրենքով այդ իրավունքն ունեցող անձը) կենսաթոշակն ստանալու համար այցելել է Կատարողի սպասարկման գրասենյակ:

Կատարողի (նրա աշխատողի) գործողությունների կամ անգործության հետևանքով պետությանը կամ այլ անձանց պատճառած նյութական վնասը լրիվ ծավալով ենթակա է հատուցման:
1.4. Սույն պայմանագրով սահմանված ծառայությունը Կատարողը մատուցում է անվճար:

1.5. Կողմերը սույն պայմանագրի կատարման համար անհրաժեշտ տեղեկատվութունը  փոխանակում են փոխհամաձայնեցված կարգով:

1.6 Սույն պայմանագրով նախատեսված ծառայությունը Կատարողի կողմից մատուցված է համարվում նախորդ ամսվա ընթացքում կենսաթոշակների վճարման արդյունքների մասին սույն պայմանագրի հավելված 2-ով սահմանված տեղեկատվություն պարունակող փոխադարձ հաշվարկների ակտը (այսուհետ` փոխադարձ հաշվարկների ակտ) հաստատելու պահից:

2. Կողմերի իրավունքներն ու պարտականությունները

2.1. Կատարողն իրավունք ունի.

2.1.1. սույն պայմանագրով սահմանված կարգով լուծել պայմանագիրը,

2.1.2. օրենսդրությամբ սահմանված կարգով բողոքարկել Պատվիրատուի գործողությունները և/կամ անգործությունը,

2.1.3. սույն պայմանագրով սահմանված կարգով ստանալ ծառայությունների մատուցման միջնորդավճարի գումարը:
2.2. Պատվիրատուն իրավունք ունի

2.2.1. սույն պայմանագրով սահմանված կարգով լուծել պայմանագիրը,

2.2.2. ցանկացած ժամանակ ստուգել կատարողի մատուցած ծառայությունների ընթացքը և որակը` առանց միջամտելու կատարողի գործողություններին,

2.2.3. Կատարողից պահանջել` անհապաղ վերացնել հայտնաբերված թերությունները,

2.2.4. օրենսդրությամբ սահմանված կարգով բողոքարկել Կատարողի գործողությունները և/կամ անգործությունը:

2.3 Կատարողը պարտավոր է.

2.3.1 տվյալ ամսվա կենսաթոշակի գումարը իր հաշվեհամարին մուտքագրվելու և վճարման ցուցակը ստանալու օրվան հաջորդող աշխատանքային օրվանից սկսած` կենսաթոշակի վճարման կարգի համաձայն ապահովել ծառայության մատուցումը իր սպասարկման գրասենյակում,

2.3.2. հաստատել և կենսաթոշակառուին հասանելի եղանակով հրապարակել կենսաթոշակառուի բնակության վայրի հասցեում ծառայության մատուցման ժամանակացույց` կենսաթոշակը կենսաթոշակառուին տրամադրելու նպատակով կենսաթոշակառուի բնակության վայրի հասցե այցելելով առնվազն 2 անգամ (եթե առաջին այցելության արդյունքում հնարավոր չի եղել կենսաթոշակը տրամադրել կենսաթոշակառուին),

2.3.3. կենսաթոշակը տրամադրել բացառապես վճարման ցուցակ ներառված` կենսաթոշակառուին կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին` անձը հաստատող փաստաթղթի հիման վրա,

2.3.4. կենսաթոշակի վճարումը դադարեցնելու օրվան հաջորդող 3-րդ աշխատանքային օրվանից ոչ ուշ Պատվիրատուին տրամադրել նախորդ ամսվա կենսաթոշակների վճարման արդյունքների մասին տեղեկա​տվու​թյունը, իսկ 5-րդ աշխատանքային օրվանից ոչ ուշ` փոխադարձ հաշվարկների ակտը  և Հայաստանի Հանրապետության պետական բյուջե փոխանցել իր բանկային հաշվին փոխանցված, սակայն  կենսաթոշակառուին կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին չտրամադրված կենսաթոշակների գումարը,

2.3.5. Պատվիրատուի պահանջով անձնավորված տեղեկատվություն տրամադրել կենսաթոշակը կենսաթոշակառուին կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին տրամադրելու վերաբերյալ: 

2.4. Պատվիրատուն պարտավոր է`

2.4.1. տվյալ ամսվա վճարման ցուցակը Կատարողին տրամադրելու օրվան հաջորդող աշխատանքային օրվանից ոչ ուշ Կատարողի հաշվին փոխանցել վճարման ենթակա գումարը` ըստ Պատվիրատուի և Կատարողի փոխադարձ համաձայնությամբ սահմանված համամասնությունների,

2.4.2. փոխադարձ հաշվարկների ակտը հաստատելու օրվան հաջորդող աշխատանքային օրվա ընթացքում Կատարողին փոխանցել սույն պայմանագրով սահմանված ծառայությունների միջնորդավճարի գումարը:

3. Պայմանագրի գինը

Սույն պայմանագրով նախատեսված ծառայությունների համար Պատվիրատուն վճարում է Կատարողին կենսաթոշակառուներին տրամադրված կենսաթոշակի գումարի մեկ տոկոսի չափով միջնորդավճար:

4. Վեճերի լուծման կարգը
Սույն պայմանագրի կապակցությամբ վեճեր ու տարաձայնություններ առաջանալու դեպքում լուծվում են տասնհինգ օրվա ընթացքում` բանակցությունների միջոցով, իսկ բանակցությունների միջոցով համաձայնություն ձեռք չբերելու դեպքում` Հայաստանի Հանրապետության օրենսդրությամբ սահմանված կարգով:
5. Եզրափակիչ դրույթներ

5.1. Սույն պայմանագրում փոփոխություններ և լրացումներ կատարվում են կողմերի փոխադարձ համաձայնությամբ և օրենսդրությամբ սահմանված կարգով` լրացուցիչ համաձայնագրեր կնքելու միջոցով, որոնք կհանդիսանան սույն պայմանագրի անբաժանելի մասը:

5.2. Սույն պայմանագիրը կազմված է հավասարազոր իրավաբանական ուժ ունեցող երկու օրինակից։ Յուրաքանչյուր կողմին տրվում է պայմանագրի մեկական օրինակ։

5.3. Սույն պայմանագիրը լուծվում է կողմերի փոխադարձ համաձայնությամբ կամ պայմանագիրը կատարելուց միակողմանի հրաժարվելու դեպքում: Պայմանագրի լուծման առաջարկությունը մի կողմը մյուս կողմին ներկայացնում է պայմանագրի լուծման նախատեսվող ժամկետից առնվազն երկու ամիս առաջ: 

Պայմանագիրը լուծելու առաջարկությունը ներկայացնող կողմը պարտավոր է պայմանագիրը լուծելու մասին պատշաճ կարգով ծանուցել կենսաթոշակառուին պայմանագրի լուծման նախատեսվող ժամկետից առնվազն մեկ ամիս առաջ: 

Սույն պայմանագիրը լուծվում է պայմանագրով ստանձնած պարտավորությունները ոչ պատշաճ կատարելու հետևանքով պատճառած վնասները լրիվ հատուցելու պայմանով:

5.4. Սույն պայմանագիրն իրավաբանական ուժ է ստանում կնքման պահից և գործում է անորոշ ժամկետով:

ՀՀ աշխատանքի և սոցիալական հարցերի նախարարության սոցիալական ապահովության պետական ծառայության պետ 

Հավելված N 1

կենսաթոշակները կանխիկ եղանակով վճարելու  

ծառայությունների մատուցման պայմանագրի

Ցանկ

Պատվիրատուի կողմից ներկայացրած տվյալների

1. վճարահաշվարկային կազմակերպության անվանումը,

2. կենսաթոշակառուի անունը, ազգանունը (հայրանունը), անձը հաստատող փաստաթղթի սերիան ու համարը, սոցիալական ապահովության քարտի կամ սոցիալական քարտ չունենալու մասին տեղեկանքի համարը, առկայության դեպքում` կենսաթոշակառուի փոխարեն կենսաթոշակն ստանալու՝ օրենքով այդ իրավունքն ունեցող անձի անունը, ազգանունը (հայրանունը), անձը հաստատող փաստաթղթի սերիան ու համարը,

3. վճարման ենթակա կենսաթոշակի գումարը` (այդ թվում` տվյալ ամսվան նախորդող ժամանակահատվածի համար)` ըստ ժամանակահատվածի և ըստ տեսակների,

4. վճարման ենթակա ընդհանուր գումարը:

Հավելված N 2

կենսաթոշակները կանխիկ եղանակով վճարելու  

ծառայությունների մատուցման պայմանագրի

Ցանկ

Փոխադարձ հաշվարկների ակտում ներառվող տվյալների

1. ամիսը, որի ընթացքում իրականացվել են կենսաթոշակների վճարումները,

2. կենսաթոշակ ստացած անձանց թվաքանակը` ըստ տեսակների,

3. վճարված կենսաթոշակի գումարը` ըստ տեսակների,

4. մատուցված ծառայությունների միջնորդավճարի գումարը,
5. կողմերի վավերապայմանները, կնիքները և լիազորված անձանց անունները, ազգանունները և ստորագրությունները,
6. փոխադարձ հաշվարկների ակտը կնքելու օրը, ամիսը, տարին:
ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ ՀԻՄՆԱՎՈՐՈՒՄ

««Պետական կենuաթոշակների մաuին» Հայաստանի Հանրապետության օրենքի կիրարկումն ապահովելու մասին», «Կենuաթոշակ վճարելու կարգը հաստատելու մաuին», «Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն  որոշման մեջ փոփոխություն կատարելու մասին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերին ամենամսյա դրամական օգնություն տալու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշումների նախագծերն ընդունելու վերաբերյալ
1. Իրավական ակտի անհրաժեշտությունը
Իրավական ակտի անհրաժեշտությունը պայմանավորված է 2010 թվականի դեկտեմբերի 22-ին ընդունված «Պետական կենuաթոշակների մաuին» ՀՀ օրենքով (ուժի մեջ է մտել 2011թ. հունվարի 1‑ին), որով սահմանվել է, որ Հայաuտանի Հանրապետության կառավարությունը uահմանում է՝

ա. կենuաթոշակ նշանակելու համար դիմելու, կենuաթոշակ նշանակելու (վերահաշվարկելու), կենuաթոշակի տեuակը փոխելու, կենuաթոշակ վճարելու և կենuաթոշակի գործ (փաuտաթղթեր) վարելու կարգը, 

բ. կենuաթոշակ նշանակելու համար աշխատանքային ստաժը և զինվորական ծառայության ստաժը հաշվարկելու կանոնները, զինվորական կենսաթոշակ նշանակելու համար դրամական բավարարման մեջ հաշվառվող վճարումների տեսակների ցանկը,
գ. քաղաքացիական ավիացիայի աշխատողներին երկարամյա ծառայության աշխատանքային կենuաթոշակի իրավունք տվող պաշտոնների ցանկը,

դ. կրթության, մշակույթի որոշ կատեգորիաների աշխատողներին երկարամյա ծառայության համար մաuնակի կենuաթոշակի իրավունք տվող պաշտոնների և մասնագիտությունների ցանկը,

ե. թատերական և թատերահանդիuային կազմակերպությունների որոշ կատեգորիաների դերաuաններին երկարամյա ծառայության համար մաuնակի կենuաթոշակի իրավունք տվող պաշտոնների և մասնագիտությունների ցանկը, 

զ. բնակչության uոցիալական պաշտպանության պետական կազմակերպությունում ապրող կենuաթոշակառուին կենսաթոշակ նշանակելու և վճարելու կարգը, 

է. քրեակատարողական հիմնարկում պատիժը կրող անձին կենuաթոշակ նշանակելու, վճարելու և նրան բժշկասոցիալական փորձաքննության ենթարկելու կարգը, 

ը. կենuաթոշակ նշանակելու համար ներկայացվող անհրաժեշտ փաuտաթղթերի ցանկը, 

թ. կենuաթոշակառուի մահվան դեպքում թաղման նպաuտ վճարելու համար անհրաժեշտ փաuտաթղթերի ցանկը, 

ժ. կենuաթոշակ նշանակելու (վերահաշվարկելու), կենuաթոշակի տեuակը փոխելու դիմումի ձևը, կենuաթոշակի գործերի հաշվառման գլխավոր մատյանի ձևը, կենuաթոշակի վկայականի ձևը:

Հաշվի առնելով նաև այն հանգամանքը, որ 2010 թ. դեկտեմբերի 22-ին ընդունվել և 2011թ. հունվարի 1-ին ուժի մեջ են մտել նաև ««Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» և ««Հայաստանի փրկարար ծառայության մասին» ՀՀ օրենքում փոփոխություններ և լրացում կատարելու մասին» ՀՀ օրենքները, որոնցով ուժը կորցրած են ճանաչվել «Զինծառայողների և նրանց ընտանիքների անդամների սոցիալական ապահովության մասին» ՀՀ 1998 թվականի հոկտեմբերի 27-ի ՀՕ-258 օրենքի, ինչպես նաև «Հայաստանի փրկարար ծառայության մասին» ՀՀ 2005 թվականի հուլիսի 8-ի ՀՕ-171-Ն օրենքի՝ կենսաթոշակին առնչվող դրույթները, անհրաժեշտություն է առաջացել փոփոխություններ կատարել կենսաթոշակին առնչվող դրույթներից բխող՝ ՀՀ կառավարության համապատասխան որոշումներում, ինչպես նաև ուժը կորցրած ճանաչել ՀՀ կառավարության մի շարք որոշումներ:

2. Ընթացիկ իրավիճակը և խնդիրները

«Պետական կենuաթոշակների մաuին» Հայաստանի Հանրապետության 2010 թվականի դեկտեմբերի 22-ի ՀՕ-243 օրենքի ընդունումով ուժը կորցրած է ճանաչվել «Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-519 օրենքը:

«Պետական կենuաթոշակների մաuին» Հայաստանի Հանրապետության 2010 թվականի դեկտեմբերի 22-ի ՀՕ-243 օրենքն ուժի մեջ է մտել 2011թ. հունվարի 1-ին, որով նախատեսվել է ՀՀ կառավարության կողմից համապատասխան որոշումների ընդունում` կենսաթոշակների նշանակման, վերահաշվարկման և վճարման հարաբերությունները կարգավորելու համար:

Մինչև նշված կարգերը սահմանելը (ՀՀ կառավարության գործունեության 2011թ. ծրագրով և ՀՀ վարչապետի 2011թ. փետրվարի 16-ի թիվ 113-Ա որոշման հավելված 1-ի 1-ին կետով նախատեսված է որոշման նախագիծը ՀՀ կառավարություն ներկայացնել 2011թ. մարտի 3-րդ տասնօրյակում) կենսաթոշակ նշանակելուն, վերահաշվարկելուն և վճարելուն առնչվող հարաբերությունները կարգավորելու համար ընդունվել է ՀՀ կառավարության 2010թ. դեկտեմբերի 30-ի թիվ 1735‑Ն որոշումը, որով սահմանվել է, որ վերը նշված խնդիրները կանոնակարգվում են ՀՀ կառավարության 2003թ. մայիսի 29-ի թիվ 793-Ն որոշումով, 2010թ. նոյեմբերի 4-ի թիվ 1406-Ն որոշումով և այլ որոշումներով:

«Հայաստանի Հանրապետության կառավարության 2006 թվականի փետրվարի 9‑ի N 325-Ն և 2000 թվականի նոյեմբերի 27-ի թիվ 778 որոշումներով սահմանված է, որ զոհված (մահացած) անձանց ապահովագրական գումարները հաշվարկվում են բազային կենսաթոշակից, իսկ օրենքով սահմանված է, որ դրանք պետք է հաշվարկվեն հիմնական կենսաթոշակից, համապատասխան չափերով, ըստ հաշմանդամության խմբերի:

Ներկայացված որոշումների նախագծերի ընդունմամբ նախատեսվում է կանոնակարգել վերը նշված խնդիրները:

3. Տվյալ բնագավառում իրականացվող քաղաքականությունը

Վարվող քաղաքականությունը միտված է կենսաթոշակային ոլորտի օրենսդրությունը միասնականացնելուն, դրա միասնական կիրառումն ապահովելուն և քաղաքացիների կենսաթոշակային ապահովության իրավունքն արդյունավետ իրականացնելուն:

4. Կարգավորման նպատակը և բնույթը

««Պետական կենuաթոշակների մաuին» Հայաստանի Հանրապետության օրենքի կիրարկումն ապահովելու մասին» ՀՀ կառավարության որոշման նախագծի նպատակն է՝ կանոնակարգել 2010թ. դեկտեմբերի 22-ին ընդունված «Պետական կենսաթոշակների մասին» ՀՀ օրենքով կենսաթոշակները նշանակելուն, հաշվարկելուն (վերահաշվարկելուն) և վճարելուն առնչվող հարաբերությունները:

Ներկայացվող մյուս նախագծերը նպատակ ունեն կանոնակարգել 2010թ. դեկտեմբերի 22-ին ընդունված օրենքներով կարգավորվող հարաբերությունները, ինչպես նաև ուժը կորցրած ճանաչել նշված օրենքների՝ ուժը կորցրած ճանաչված որոշ դրույթների հիման վրա ընդունված ՀՀ կառավարության որոշումները:
5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը` նախարարի՝ կենսաթոշակային քաղաքականության բնագավառի աշխատանքները համակարգող տեղակալի ղեկավարությամբ, ինչպես նաև ՀՀ կառավարության 2010թ. դեկտեմբերի 30-ի թիվ 1735-Ն որոշման համաձայն ստեղծված աշխատանքային խումբը:

6. Ակնկալվող արդյունքը

««Պետական կենuաթոշակների մաuին» Հայաստանի Հանրապետության օրենքի կիրարկումն ապահովելու մասին» ՀՀ կառավարության որոշման նախագիծն ընդունվելու դեպքում կկանոնակարգվեն կենսաթոշակների նշանակմանը, վերահաշվարկմանը, վճարմանն առնչվող հարաբերությունները և կկատարվեն 2010 թվականի դեկտեմբերի 22-ին ընդունված «Պետական կենuաթոշակների մաuին» ՀՀ օրենքի այն հոդվածների պահանջները, որոնցով նախատեսվում է կենսաթոշակային ապահովության հարաբերությունները կարգավորել ՀՀ կառավարության որոշումներով:

«Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին» ՀՀ կառավարության որոշումների նախագծերն ընդունվելու դեպքում կկարգավորվեն զոհված (մահացած) զինծառայողների ապահովագրական գումարները հաշվարկելու կարգը:

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծն ընդունելու դեպքում ուժը կորցրած կճանաչվեն «Պետական կենսաթոշակների մասին» ՀՀ 2002 թվականի նոյեմբերի 19-ի ՀՕ-519, «Զինծառայողների և նրանց ընտանիքների անդամների սոցիալական ապահովության մասին» և ««Հայաստանի փրկարար ծառայության մասին» ՀՀ օրենքների՝ կենսաթոշակին առնչվող դրույթների հիման վրա ընդունված ՀՀ կառավարության որոշումները:

ՀՀ աշխատանքի և սոցիալական հարցերի նախարար

 Արթուր Գրիգորյան
ՏԵՂԵԿԱՆՔ

««Պետական կենuաթոշակների մաuին» Հայաստանի Հանրապետության օրենքի կիրարկումն ապահովելու մասին», «Կենuաթոշակ վճարելու կարգը հաստատելու մաuին», «Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն որոշման մեջ փոփոխություն կատարելու մասին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերին ամենամսյա դրամական օգնություն տալու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
Հայաստանի Հանրապետության կառավարության որոշումների նախագծերի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

««Պետական կենuաթոշակների մաuին» Հայաստանի Հանրապետության օրենքի կիրարկումն ապահովելու մասին», «Կենuաթոշակ վճարելու կարգը հաստատելու մաuին», «Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն որոշման մեջ փոփոխություն կատարելու մասին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերին ամենամսյա դրամական օգնություն տալու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի ընդունման վերաբերյալ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության որոշումների նախագծերի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում: 
ՀՀ աշխատանքի և սոցիալական հարցերի նախարար

 Արթուր Գրիգորյան
ՏԵՂԵԿԱՆՔ

«Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Կենսաթոշակ վճարելու կարգը հաստատելու մասին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերին ամենամսյա դրամական օգնություն տալու մասին», «Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն  որոշման մեջ փոփոխություն կատարելու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծերի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ Ազգային անվտանգության պետական ծառայություն

17.03.2011թ.

	«Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ. 

1. Նախագծի 1-ին կետի 6-րդ ենթակետը հանել, քանի որ այն կրկնում է նախագծի 1-ին կետի 3-րդ ենթակետը` ՀՀ կառավարության 27.11.2000թ. N778 որոշման (այսուհետ` որոշում) 1-ին կետի «գ» ենթակետի մասով:
	Առաջարկությունն ընդունվել է: 
	1-ին կետի 6-րդ ենթակետը հանվել է:

	
	2. Նախագծում նախատեսել որոշման 7-րդ կետի նոր խմբագրություն հետևյալ բովանդակությամբ.

«Առողջության, տարիքի, ժամկետը լրանալու, հաստիքների կամ զինված ուժերի թվակազմի կրճատման պատճառով ծառայությունից սահմանված կարգով արձակվելու, ինչպես նաև երկարամյա ծառայության կենսաթոշակի անցնելու դեպքում զինծառայողներին տրվող դրամական օգնության հաշվարկման համար հիմք է ընդունվում զինծառայողին փաստացի վճարվող պաշտոնային դրույքաչափը, զինվորական կոչման դրույքաչափը և «Պետական կենսաթոշակների մասին» ՀՀ օրենքի կիրարկումն ապահովելու մասին» ՀՀ կառավարության որոշման 4-րդ հավելվածի 3‑րդ կետով սահմանված` զինծառայողի ծառայության ստաժի համար դրույքաչափերից հաշվարկվող հավելումը»:
	Առաջարկությունն ընդունվել է մասամբ: 

7-րդ կետում նշված՝ զինծառայողներին տրվող դրամական օգնության հաշվարկման համար գործող օրենսդրությամբ հիմք է ընդունվում զինծառայողի՝ ՀՀ կառավարության հաստատած նվազագույն պաշտոնային դրույքաչափը: Առաջարկն ընդունելու դեպքում այն կառաջացնի ֆինանսական լրացուցիչ ծախսեր:
	7-րդ կետի «դրանց նկատմամբ սույն որոշման 3-րդ կետով սահմանված տոկոսաչափերով հաշվարկված զինվորական ստաժի համար հավելումները» բառերը փոխարինվել են «Հայաստանի Հանրապետության կառավարության 2011 թվականի թիվ ----որոշման 4-րդ հավելվածի 3‑րդ կետով սահմանված` զինծառայողի ստաժի համար հաշվարկվող հավելումը» բառերով.

(նախագծի 1-ին կետի 4‑րդ ենթակետ):

	
	3. 1-ին կետի 3-րդ ենթակետից հետո նախատեսել նոր ենթակետ հետևյալ բովանդակությամբ.

«Որոշման 13.1-րդ կետում «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 13-րդ հոդվածում»  բառերը փոխարինել «Պետական կենսաթոշակների մասին» ՀՀ օրենքի 20-րդ հոդվածում» բառերով»:
	Առաջարկությունն ընդունվել է:


	Տես նախագծի 1-ին կետի 5-րդ ենթակետը:



	
	4. 1-ին կետի 4-րդ ենթակետի «ա» պարբերությունում «երեք հարյուր վաթսունյոթ հազար դրամի չափով» բառերը փոխարինել «երեք հարյուր վաթսունյոթ հազար հինգ հարյուր դրամի չափով» բառերով, քանի որ համաձայն «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 39-րդ հոդվածի զինծառայողները ենթակա են պարտադիր պետական ապահովագրության զոհվելու (մահանալու) դեպքերից` տվյալ պահին Հայաստանի Հանրապետության օրենսդրությամբ սահմանված հիմնական կենսաթոշակի երեսունհինգապատիկի չափով (10500 x  35 = 367500): 
	Առաջարկությունն ընդունվել է:


	Տես նախագծի 1-ին կետի 6-րդ ենթակետը:

	
	5. Նախագծում նախատեսել դրույթներ «Զինծառայողների (նրանց հավասարեցված անձանց) և նրանց ընտանիքների անդամների կենսաթոշակների նշանակման ու սոցիալական ապահովության իրավունքներից և երաշխիքներից օգտվելու համար անհրաժեշտ փաստաթղթերի» ցանկի վերնագրից «կենսաթոշակների նշանակման ու» բառերը, ինչպես նաև 1-ին, 2-րդ  և 3-րդ կետերը հանելու մասին, քանի որ «Պետական կենսաթոշակների մասին» ՀՀ օրենքի կիրակումն ապահովելու մասին» ՀՀ կառավարության որոշման նախագծում նախատեսված է զինվորական կենսաթոշակ նշանակելու համար անհրաժեշտ փաստաթղթերի ցանկը:
	Առաջարկությունն ընդունվել է:


	Տես նախագծի 1-ին կետի 8-րդ ենթակետը:

	
	«Հայաստանի Հանրապետության կառավարության 2004 թվականի հունվարի 15-ի N46-Ն որոշման մեջ փոփոխություն կատարելու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին», «Կենսաթոշակ վճարելու կարգը հաստատելու մասին», «Հայաստանի Հանրապետության կառավարության 2006 թվականի փետրվարի 9-ի N325-Ն որոշման մեջ փոփոխություն կատարելու մասին» և «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց  ցեղասպանությունը վերապրած հայերի կենսաթոշակին ամենամսյա դրամական օգնություն տալու մասին»  ՀՀ կառավարության որոշումների նախագծերի վերաբերյալ դիտողություններ ու առաջարկություններ չունենք:
	Ընդունվել է ի գիտություն:


	

	ՀՀ պաշտպանության նախարարություն

17.03.2011թ.

թիվ ՊՆ/510-299
	«Կենսաթոշակ վճարելու  կարգը հաստատելու մասին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերի կենսաթոշակին ամենամսյա դրամական օգնություն տալու մասին», «Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն  որոշման մեջ փոփոխություն կատարելու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ ոստիկանություն

23.03.2011թ. 35/374
	«Կենսաթոշակ վճարելու կարգը հաստատելու մասին» ՀՀ կառավարության որոշման նախագծի վերաբերյալ.

7. Առաջարկվում է որոշման նախագծով հաստատվող 2-րդ և 3-րդ հավելվածներում կատարել լրացում` նախատեսելով հետևանք տույժ կենսաթոշակառուին կենսաթոշակի վճարումը ուշացնելու համար:

   Նախագծերի վերաբերյալ այլ առարկություններ ևառաջարկություններ չկան:
	Առաջարկությունը չի ընդունվել, քանի որ հիմնավորված չէ: Օրենքով սահմանված է, որ կենսաթոշակը պետք է վճարվի տվյալ ամսվա ընթացքում: Պարզ չէ, թե ինչ է նկատի առնվում ուշացում ասելով և ուշացման ինչ դեպքերի մասին է խոսքը:
	

	ՀՀ ֆինանսների նախարարություն

25.03.2011թ 

թիվ 1/4.3-1/2958-11
	«Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին» (նախագիծ 4) 
2. Նկա​տի ունենալով, որ «Զինծառայողների և նրանց ընտանիքների անդամների սոցիա​լական ապա​հովության մասին» ՀՀ օրենքի 39-րդ հոդվածի համա​ձայն` զինծառայողները են​թակա են պարտադիր պետական ապահովագրության զոհվելու (մահանալու) դեպքերից` տվյալ պահին ՀՀ օրենսդրությամբ սահմանված հիմնական կենսաթո​շա​կի երեսունհինգապատիկի, իսկ ՀՀ պաշտպանության ժամանակ մարտական գործողու​թյունների, մարտական հերթապահու​թյան և հատուկ առաջադրանք կատարելու ժամանակ զոհվելու (մահանալու) դեպքերից` հիմնա​կան կենսաթոշակի յոթանասունապատիկի չափով և այն, որ Նախագիծ 4-ի 1-ին կետի 4-րդ ենթակետի «ա» կետով ներկայացված տարբերակի ընդունումը, հետագայում հիմնական կենսաթոշակի չափի փո​փոխման դեպքում, նրանում նորից կառաջացնի փոփոխու​թյուն​ների կատար​ման անհրա​ժեշտություն, ուստի առաջարկում ենք նշված կետում <<յոթ հարյուր երեսունհինգ հազար դրամի չափով>> և «երեք հարյուր վաթսունյոթ հազար դրամի չափով» բառերը փոխարինել համապատասխանաբար «հիմնա​կան կենսաթոշակի յոթանասունա​​պա​տիկի չափով» և «հիմնական կենսաթոշակի երեսունհինգապատիկի չափով» բառե​րով: 
	Առաջարկությունը չի ընդունվել, ՀՀ կառավարության որոշմամբ նախատեսվում է հաստատել օրենքով սահմանված չափը` դրամական արտահայտությամբ: 
	

	
	«Հայաստանի Հանրապետության կառավարության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին» (այսուհետ` (Նախագիծ 5),  

3. Նկատի ունենալով, որ այն, որ «Հայաստանի փրկարար ծառայության մասին» ՀՀ օրենքի 78-րդ հոդվածի համաձայն` ծառայողները ենթակա են պարտադիր պետական ապահովագ​րության զոհվելու (մահանալու) դեպքերից` տվյալ պահին ՀՀ օրենսդրությամբ սահմանված հիմ​նա​կան կենսաթո​շակի երեսունհինգապատիկի չափով, ուստի առաջարկում ենք Նախագիծ 5-ի 1-ին կետում նշված «երեք հարյուր վաթսունյոթ հազար դրամի չա​փով» բառերը փոխարինել «տվյալ պահին Հայաստանի Հանրապետության օրենսդրությամբ սահմանված հիմնական կենսաթոշակի երեսունհինգապատիկի չափով» բա​ռերով:
	Առաջարկությունը չի ընդունվել, ՀՀ կառավարության որոշմամբ նախատեսվում է հաստատել օրենքով սահմանված չափը` դրամական արտահայտությամբ:
	

	
	«Կենսաթոշակ վճարելու  կարգը հաստատելու մասին» (այսուհետ` Նախագիծ 2), Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերի կենսաթոշակին ամենամսյա դրամական օգնություն տալու մասին» (այսուհետ` նախագիծ 3), «Հայաստանի Հանրապետության կառավարության 2004 թվականի հունվարի 15-ի N 46-Ն  որոշման մեջ փոփոխություն կատարելու մասին» (այսուհետ` Նախագիծ 6), «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» (այսուհետ` Նախագիծ 7) նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ կենտրոնական բանկ 

04.04.2011թ.

թիվ 15.1-07/0381-11
	Հայտնում ենք, որ «Կենսաթոշակ վճարելու կարգը հաստատելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ Հայաստանի Հանրապետության կենտրոնական բանկն ունի մի շարք նկատառումներ, որոնք Ձեզ ենք ներկայացնում կից տեղեկանքով:

Միևնույն ժամանակ, հարկ ենք համարում նշել, որ հաշվի առնելով այն հանգամանքը, որ Նախագծով հաստատվող պայմանագրի օրինակելի ձևով բանկերի և վճարահաշվարկային կազմակերպությունների վրա դրվում է լրացուցիչ ծառայության (թաղման նպաստի և չստացված կենսաթոշակի կանխիկ եղանակով տրամադրման) մատուցման պարտականություն, և հատկապես նկատի ունենալով այն փաստը, որ համաձայն օրինակելի պայմանագրի այդ ծառայության մատուցումը պետք է կատարվի անվճար հիմունքներով, կարծում ենք, որ նախքան Հայաստանի Հանրապետության կառավարության կողմից նշված փաստաթղթի հաստատումը այն պետք է քննարկվի շահագրգիռ բանկերի, վճարահաշվարկային կազմակերպությունների հետ:

Ուստի ներկայացված փաստաթղթերը ներկայացրել ենք Հայաստանի Հանրապետության տարածքում գործող բանկերի և վճարահաշվարկային կազմակերպությունների քննարկմանը, որնցից կարծիք ստանալուն պես կներկայացնենք նաև բանկերի և վճարահաշվարկային կազմակերպությունների կարծիքը այդ փաստաթղթերի վերաբերյալ:

Բացի այդ, հարկ ենք համարում նշել, որ մեր կարծիքով` գործող իրավական ակտերը հնարավորություն են ընձեռում բնականոն կերպով կազմակերպել բանկերի և վճարահաշվարկային կազմակերպությունների կողմից կենսաթոշակների վճարման գործընթացը, ուստի ներկայում բանկերի և վճարահաշվարկային կազմակերպությունների կողմից հիշյալ ծառայությունների մատուցման հնարավորությունը չպետք է կապել նախագծի ընդունման հետ:
	Առաջարկությունը չի ընդունվել: Հարկ է նկատի ունենալ, որ նախագիծը չի նախատեսում որևէ լրացուցիչ ծառայության անվճար մատուցում վճարահաշվարկային կազմակերպությունների կողմից: Ինչ վերաբերում է բանկերին, ապա թաղման նպաստի և չստացված կենսաթոշակի գումարները քաղաքացիներին տրամադրելու ծառայությունն անվճար մատուցելու հարցը արդեն իսկ քննարկվել է շահագրգիռ բանկերի ներկայացուցիչների հետ, որի արդյունքում, գործող կարգի շրջանակներում, կնքվել են համաձայնագրեր` համապատասխան փոփոխություններ կատարելով բանկերի հետ կնքված պայմանագրերում:

Միաժամանակ, պետք է նկատի ունենալ, որ նախարարության գործուն ջանքերի արդյունքում կենսաթոշակների վճարման գործընթացը բնականոն հունի մեջ է ընկել, իսկ ներկայացվող նախագծում արտացոլում են գտել նաև այս ընթացքում առաջացած խնդիրների լուծումները:
	

	
	1. Անհրաժեշտ ենք համարում քննարկել Հայաստանի Հանրապետության կառավարութանը Կարգի 3-րդ կետով և 7-րդ գլխով սահմանված կենսաթոշակառուի մահվան դեպքում տրվող թաղման նպաստի և կենսաթոոշակառուի մահվան պատճառով չստացված կենսաթոշակի գումարների վճարման կարգի սահմանման իրավասություն վերապահված լինելու հարցը: Նման իրավասության վերապահված լինելու դեպքում անհրաժեշտ ենք համարում ավելի մանրամասն կարգավորել այդ հարաբերությունները, քանի որ Կարգը հիմնականում անդրադառնում է կենսաթոշակների վճարմանը, բաց է մնում, օրինակ այն հարցը, թե ինչ փաստաթղթեր պետք է ներկայացվեն թաղման նպաստը և չսստացված կենսաթոշակը վճարելու համար կամ ինչ պետք է պարունակի դրանց վճարման դիմումը:
	Առաջարկությունը չի ընդունվել: Նշված իրավահարաբերություննե​րի կարգավորումը ՀՀ կառավարությանը վերապահված է «Պետական կենսաթոշակների մասին» ՀՀ օրենքի 33-րդ, 36-րդ և 44-րդ հոդվածներով:

Թաղման նպաստը և չսստացված կենսաթոշակը վճարելու համար անհրաժեշտ փաստաթղթերի ցանկը սահմանվում է ՀՀ կառավարություն ներկայացված` «Պետական կենսաթոշակների մասին» ՀՀ օրենքի կիրարկումն ապահովելու մասին» ՀՀ կառավարության որոշման նախագծով:
	

	
	2. Կարգի 13-րդ և 18-րդ (ներկայացվող նախագծի 12-րդ և 17-րդ) կետերում անհրաժեշտ ենք համարում կոնկրետ նշել այն ժամկետը, որի ընթացքում պետք է ձևավորվի էլեկտրոնային վճարման ցուցակը, քանի որ հենց դրանից է կախված կենսաթոշակի վճարման հետագա ողջ գործընթացը:
	Առաջարկությունը չի ընդունվել: Վճարման ցուցակը ձևավորելու ժամկետներ ամրագրելը ներկայումս համարում ենք աննպատակահարմար, քանի որ այն կարող է փոփոխական լինել` կապված բազմաթիվ հանգամանք​ների հետ: Միաժամանակ, նշված խնդրին անդրադարձ կկատարվի համապատասխան ենթակառուց​վածքների ձևավորումից հետո:
	

	
	3. Կարգի 18-րդ (ներկայացվող նախագծի 17-րդ) կետում անհասկանալի է վճարման ցուցակը թղթային ձևով կազմելու պահանջի հիմնավորվածությունը` հաշվի առնելով դրանում ներառման ենթակա տեղեկատվության ծավալները, ինչպես նաև այն հանգամանքը, որ ներկայում ՀՀ կառավարության կողմից որդեգրվել է փաստաթղթաշրջանառության և տեղեկատվական բազաների էլեկտրոնայնացման քաղաքականությունը:
	Առաջարկությունը չի ընդունվել: Վճարման ցուցակի թղթային ձևով կազմելը կապված է կանխիկ վճարման առանձնահատկությունների հետ և նպատակ ունի ստորագրությամբ ամրագրել կենսաթոշակի գումարը կենսաթոշակառուին տրամա​դրելու փաստը: Թղթային ցու​ցակը շրջանառությունից հանե​լու մասին կարող է խոսք գնալ կենսաթոշակը կենսաթոշակա​ռուին տրամադրելու փաստը ամրագրելու այլընտրանքի դեպքում միայն:
	

	
	4. Կարծում ենք, որ Կարգի 27-րդ կետի (ներկայացվող նախագծի 26-րդ կետի) 2-րդ ենթակետը հակասում է «Պետական կենսաթոշակների  մասին» ՀՀ օրենքի 35-րդ հոդվածի 9-րդ մասին:
	Առաջարկությունը չի ընդունվել: Կետը բխում է ՀՀ միջազգային պայմանագրից, որը, համաձայն ՀՀ Սահմանադրության` գերակա է օրենքի նկատմամբ:
	

	
	5. Կարգի 28-րդ (ներկայացվող նախագծի 27-րդ) կետում անհրաժեշտ ենք համարում քննարկել այն դեպքը, երբ վճարման ցուցակում որպես կենսաթոշակը կենսաթոշակառուի փոխարեն ստանալու իրավունք ունեցող անձի մահվան կամ այլ օբյեկտիվ պատճառներով անհրաժեշտություն է առաջանում կենսաթոշակն ստանալ այլ անձի միջոցով: Նման դեպքերում, արդյո՞ք, սահմանված ընթացակարգը չի խոչընդոտի կենսաթոշակառուին իրականացնելու կենսաթոշակը լիազորագրով ստանալու` օրենքով սահմանված իր իրավունքը: Առաջարկում ենք լիազորված անձի փոփոխության հետ կապված հարցերը ևս կարգավորել Կարգով:
	Առաջարկությունը չի ընդունվել: Լիազորված անձի տվյալները վճարման ցուցակում արտացոլվում են ի լրումն կենսաթոշակառուի տվյալների: Այսինքն, կենսաթոշակը տվյալ ցուցակի հիման վրա ստանալու` կենսաթոշակառուի իրավունքը պահպանվում է: 

Համաձայն քաղաքացիական օրենսգրքի` լիազորված անձի մահվամբ լիազորագրի գործողությունը դադարում է: Իսկ նոր լիազորագրի հիման վրա կենսաթոշակը կվճարվի նոր հիմունքներով` լիազորված անձի տվյալները ցուցակում արտացոլվելու դեպքում:
	

	
	6. Կարծում ենք, որ 30-րդ (ներկայացվող նախագծի 36-րդ) կետը կարիք ունի վերանայման` ելնելով հետևյալ դիրքերից. նախ. անհասկանալի է կենսաթոշակների վճարման ժամկետների հետ թաղման նպաստի կամ չստացված կենսաթոշակի վճարման հետ ժամկետները կապելու իմաստը (դա ինչ-որ չափով կարող է հիմնավորված լինել, եթե շահառուն կենսաթոշակառու է), երկրորդ, կարգավորված չեն այն դիմումներով վճարում կատարելու ժամկետները, որոնք ներկայացվել են նախորդ ամսվա 20-ից հետո, և, երրորդ, կարծում ենք, որ ներկա ձևակերպմամբ տվյալ կետը հակասում է «Պետական կենսաթոշակների մասին» ՀՀ օրենքի այն դրույթին, համաձսյն որի` թաղման նպաստը պետք է տրամադրվի դիմումը  ներկայացնելուց հետո մեկ ամսվա ընթացքում:
	Առաջարկությունը չի ընդունվել: Կարգի 30-րդ (ներկայացվող նախագծի 36-րդ) կետը միտված է կանխելու կենսաթոշակների վճարման գործընթացում հնարավոր չարաշահումները:

Միաժամանակ, ներկայացված առաջարկության շրջանակներում կետը լրացվել է ամսի 20-ից հետո ներկայացված դիմումների հիման վրա թաղման նպաստի կամ չվճարված կենսաթոշակի գումարի վճարումը կարգավորող դրույթներով:
	

	
	7. Առաջարկում ենք քննարկել Կարգում նոր գլուխ ավելացնելու հարցը, որտեղ կսահմանվեն կենսաթոշակը լիազորագրի հիման վրա անկանխիկ եղանակով վճարելու կարգն ու պայմանները:
	Առաջարկությունը չի ընդունվել: Համաձայն օրենքի` կենսաթոշակն անկանխիկ եղանակով վճարելը կենսաթոշակի գումարը կենսաթոշակառուի բանկային հաշվին փոխանցելն է: Ըստ այդմ, հստակեցման կարիք ունի կենսաթոշակի գումարը կենսաթոշակառուի բանկային հաշվին փոխանցելու գործընթացում լիազորագրի դերն ու նշանակությունը:
	

	
	Լիազոր մարմնի և բանկի միջև կնքվող կենսաթոշակների վճարման ծառայու​թյունների մատուցման պայմանագրի օրինակելի ձևի վերաբերյալ
1. ՀՀ կառավարության կողմից սույն փաաստաթղթի հաստատումը իրենից ենթադրում է երկու տարբեր իրավիճակներ`

կամ երկու տարբեր ռեժիմներով նույն տեսակի ծառայության մատուցում կենսաթոշակառուներին,

կամ Ծառայությունն իրավասություն է ձեռք բերելու միակողմանիորեն փոփոխել, վերակնքել կամ լուծել բանկերի հետ արդեն իսկ կնքված  կենսաթոշակների վճարման պայմանագրերը` դրանք համապատասխա​նեց​նելով սույն օրինակելի ձևի պահանջներին:

Հաշվի առնելով այն հանգամանքը, որ վերոնշյալ երկու իրավիճակներում էլ կարող են առաջանալ իրավական խնդիրներ, առաջարկում ենք լրացուցիչ քննարկման առարկա դարձնել արդեն հաստատված և հաստատվող փաստաթղթերի միաժամանակ կամ առանձին գործելու հետ կապված հարցերը:
	Առաջարկությունը չի ընդունվել: Նախագծով առաջարկվող փոփոխությունները արդեն իսկ իրենց արտացոլումն են գտել բանկերի հետ կնքված համաձայնագրերում (ի լրումն կնքված պայմանագրերի): Ըստ այդմ, գործող պայմանագրերը վերակնքելու անհրաժեշտությունը որևէ իրավական խնդիր առաջացնել չի կարող:


	

	
	2. Առաջարկում ենք պայմանգրի 1.4 կետը շարադրել հետևյալ խմբագրությամբ` «1.4. Կատարողը պարտավոր է կենսաթոշակառուին տրամադրել սույն պայմանագրի անբաժանելի  մաս համարվող Հավելված 2-ով սահմանված նվազագույն ծառայությունները, որոնց մատուցման վճարները չպետք է գերազանցեն այդ հավելվածով սահմանված առավելագույն սակագները (այսուհետ` Հիմնական ծառայությունների ցանկ):»:
	Առաջարկությունը չի ընդունվել: Հիմնական ծառայությունների ցանկում նշված ծառայություններից օգտվելը կենսաթոշակառուի իրավունքն է, և դրանց տրամադրումը սահմանել որպես բանկի պարտավորություն` անիմաստ է, քանի որ քաղաքացին կարող է և չցանկանալ, օրինակ, ստանալ քարտ:
	

	
	3. Պայմանագրի 1.5 կետում անհրաժեշտ ենք համարում հստակեցնել, որ Հիմնական ծառայությունների համար բանկի կողմից սահմանված հատուկ պայմանները չպետք է պակաս բարենպաստ վիճակի մեջ դնեն հաճախոորդին:
	Առաջարկությունն ընդունվել է:
	Պայմանագրի 1.5 կետը «համար» բառից հետո լրացվել է «, որոնք չպետք է պակաս բարենպաստ վիճակի մեջ դնեն կենսաթոշակառուին»  բառերով:

	
	4. Պայմանագրի 2.3.5 կետում սահմանված է, որ կենսաթոշակառուի կողմից հայտարարություն տալուն հավասարեցվում է առնվազն տարին մեկ անձամբ բանկ այցելելը: Կարծում ենք, որ նման այցելությունը պետք է գրավոր արձանագրվի (հաճախորդի ստորագրությամբ), այլապես նման դրույթն իր մեջ պարունակում է չարաշահման ռիսկեր:
	Առաջարկությունն ընդունվել է:
	2.3.5 կետի 2-րդ նախադասությունը շարադրվել է հետևյալ խմբագրությամբ.

«Ընդ որում, կենսաթոշակառուի կողմից հայտարարություն տալ է համարվում նաև առնվազն տարին մեկ անգամ անձամբ Կատարողի մոտ ներկայանալով որևէ փաստաթուղթ ստորագրելը,»:

Խնդիրը կարգավորված է նաև բանկերի հետ կնքված` տեղեկատվության փոխանակության կարգը սահմանող լրացուցիչ համաձայնագրով:

	
	Լիազոր մարմնի և վճարահաշվարկային կազմակերպության միջև կնքվող կենսաթոշակները կանխիկ եղանակով վճարելու ծառայությունների օրինակելի ձևի վերաբերյալ
1. Պայմանագրի 1.3 կետի երկրորդ պարբերությունում անհրաժեշտ ենք համարում առավել մանրամասն կարգավորել այն դեպքերը, երբ կենսաթոշակառուն դիմում է ներկայացրել կենսաթոշակը Կատարողի սպասարկման գրասենյակում ստանալու վերաբերյալ, սակայն չի այցելում գրասենյակ: Արդյո՞ք  նման դեպքերում նույնպես համապատասխան գումարները պետք է վճարվեն` ըստ կենսաթոշակառուի բնակության հասցեի, եթե այո, ապա կազմակերպության աշխատակիցը քանի՞ անգամ պետք է այցելի բնակության վայր:
	Առաջարկությունը չի ընդունվել:

Կենսաթոշակը Կատարողի սպասարկման գրասենյակում ստանալու վերաբերյալ դիմումների հիման վրա ձևավորվում են կենսաթոշակների վճարման ցուցակները, որոնք առանձնացվում են կենսաթոշակը իր բնակության վայրի հասցեում ստացող անձանց վճարման ցուցակներից:

Արդյունքում, հնարավոր է լինում զուգահեռաբար սկսել կենսաթոշակների վճարումը թե  սպասարկման գրասենյակում, թե բնակության վայրի հասցեում:

Պայմանագրի 1.3 կետի երկրորդ պարբերությունում հստակ նշվում է, որ Կենսաթոշակը Կատարողի սպասարկման գրասենյակում ստանալու վերաբերյալ դիմումը ազատում է Կատարողին կենսաթոշակառուի բնակության վայրի հասցե այցելելու պարտավորությունից:
	

	
	2. Անհրաժեշտ ենք համարում հանել պայմանագրի 2.2.2 կետը, քանի որ վճարահաշվարկային կազմակերպությունների նկատմամբ վերահսկողության բացառիկ իրավունքը պատկանում է ՀՀ կենտրոնական բանկին, ուստի Ծառայության կողմից չի կարող ստուգվել վճարահաշվարկային ծառայությունների մատուցման գործընթացը:
	Առաջարկությունը չի ընդունվել: Մատուցված ծառայությունների ընթացքի և որակի վերահսկողությունը պատվիրատուին վերապահելը բխում է առկա իրողություններից, ինչպես նաև` ՀՀ քաղաքացիական օրենսգրքի 713-րդ և 781-րդ հոդվածներից:

Այս դեպքում Պատվիրատուն հանդիսանում է ոչ թե վարչական մարմին, այլ` քաղաքացիաիրավական պայմանագրի կողմ:

Հակառակ դեպքում` ՀՀ ԿԲ-ն պետք է առանձնացնի համապատասխան աշխատակիցներ` վճարման գործընթացը անընդհատ վերահսկելու նպատակով:
	

	
	3. Պայմանագրի 2.3.5 կետով սահմանված պարտականությունն իրականացնելու համար անհրաժեշտ  է Կատարողի վրա դնել նաև կենսաթոշակառուներից ստացված դիմումների պահպանման և տրամադրման պարտականություն:
	Առաջարկությունը չի ընդունվել: Առաջարկությունը ունի հստակեցման կարիք: Կարգի 23-րդ կետի համաձայն` կենսաթոշակը վճարելու փաստը հաստատվում է կենսաթոշակների վճարման ցուցակում ստորագրությամբ, ինչն էլ հանդիսանում է պայմանագրի 2.3.5 կետով սահմանված տեղեկատվությունը (խնդիրը կարգավորվել է համաձայնագրով):
	

	
	Կենսաթոշակները վճարելու կարգի մի շարք կետերով (9-րդ, 14-րդ, 19-րդ կետեր) համապատասխան հարցերի կարգավորումը (կարգեր, ժամկետներ) թողնված է Ծառայության և բանկի (վճարահաշվարկային կազմակերպության) միջև կնքված պայմանագրին, սակայն պայմանագրերի օրինակելի ձևերում դրանք բացակայում են, ինչը հանգեցնում է տվյալ կարգավորման ոչ լիարժեքությանը և ապագայում կարող է տեղիք տալ չարաշահումների և բարդությունների: Այդ առումով, անընդունելի ենք համարում նաև Կարգում և պայմանգրերի օրինակելի ձևերում տեղ գտած այնպիսի դրույթները, համաձայն որոնց` այս կամ այն էական հարցի կարգավորումը թողնվում է պայմանագրի կողմերի հետագա համաձայնեցմանը (12-րդ, 16-րդ, Հավելված 2-ի 2.3.6 կետեր):

Հաշվի առնելով վերոգրյալը` կարծում ենք, որ օրի​նակելի պայմանագրերով (դրանց կից հավելվածներով) պետք է կարգավորվեն առնվազն հետևյալ հարցերը`

· շտեմարանի և բանկի մոտ առկա տվյալների անհապատասխանությունների ճշտման կարգը և ժամկետները.

· բանկի մոտ բանկային հաշիվ բացած նոր կեն​սա​թոշակառուների, ինչպես նաև այն կենսաթոշա​կա​ռուների մասին տվյալների ներկայացման ձևը և ժամ​կետները, որոնք հրաժարվել են Հիմնական ծառայու​թյունների համաձայն կենսաթոշակն ստանալուց.

· Ծառայության կողմից վճարային ցուցակը բանկին (վճարահաշվարկային կազմակերպությանը) փոխանցելու կարգը ժամկետները.

· Ծառայության և բանկի (վճարահաշվարկային կազմակերպության) միջև տեղեկատվության փոխա​նակման կարգը, ձևաչափը և լրացման կանոնները.

· «Պետական կենսաթոշակների մասին» ՀՀ օրենքի 35-րդ հոդվածի 6-րդ մասով նախատեսված հայտարարության ձևը:
	Առաջարկությունը չի ընդունվել: Հարկ է նկատի ունենալ, որ նշված խնդիրների լուծումները դինամիկ (փոփոխական) են, քանի որ թե բանկերի, թե Ծառայության համապատասխան ենթակառուցվածքները դեռևս գտնվում են ձևավորման փուլում: ՀՀ կառավարության կողմից դրանք սահմանելու դեպքում անհրաժեշտություն է առաջանալու անընդհատ փոփոխություններ կատարել ՀՀ կառավարության որոշման մեջ:

Հաշվի առնելով վերոգրյալը, ինչպես նաև` դրանց տեխնիկական բնույթը, այդ խնդիրները կարգավորվում են լրացուցիչ համաձայնագրով:

Հարկ է նկատի ունենալ, որ դրանք արդեն իսկ կարգավորված են բանկերի հետ կնքված համաձայնագրով:


	

	ՀՀ արդարադատության նախարարություն
14.04.2011թ. 

թիվ  2174-11
	«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին», «Զինծառայողներին և նրանց ընտանիքների անդամներին տրվող ամենամյա դրամական օգնության չափերն ըստ դրամական օգնության ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին», «Կենuաթոշակ վճարելու կարգը հաստատելու մաuին», «Արևմտյան Հայաստանում և Օսմանյան Թուրքիայի այլ վայրերում մինչև 1915 թվականը (ներառյալ) ծնված և Հայոց ցեղասպանությունը վերապրած հայերին ամենամսյա դրամական օգնություն տալու մասին», «Հայաստանի Հանրապետության կառավա​րության 2006 թվականի փետրվարի 9‑ի N 325-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2000 թվականի նոյեմբերի 27-ի թիվ 778 որոշման մեջ փոփոխություններ կատարելու մասին», «Հայաստանի Հանրապետության կառավարության 2004 թվականի հունվարի 15-ի N 46-Ն որոշման մեջ փոփոխություն կատարելու մասին», «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշում​ների նախագծերի վերաբերյալ առաջարկություններ չունենք:
Միաժամանակ հայտնում ենք, որ ներկայացված նախագծերն անհրաժեշտ է համաձայնեցնել ՀՀ կառավարությանն առընթեր ոստիկանության, ՀՀ արտակարգ իրավիճակների նախարարության և ՀՀ ֆինանսների նախարարության հետ:
	Ընդունվել է ի գիտություն:

Նախագծերի վերաբերյալ ՀՀ ֆինանսների նախարարության, ՀՀ կառավարությանն առընթեր ոստիկանության, կարծիքները ներառված են ամփոփաթերթ, իսկ ՀՀ արտակարգ իրավիճակների նախարարությունից կարծիք չի ստացվել:
	

	ՀՀ արտակարգ իրավիճակների նախարարություն
	Սահմանված ժամկետում կարծիք չի ստացվել:
	
	


ՀՀ աշխատանքի և սոցիալական հարցերի նախարար


 Արթուր Գրիգորյան












